
DTX Akademiyası 25 yaşını qeyd edir
Dövlət Təhlükəsizliyi Xidmətinin (DTX) Mədəniyyət Mərkəzində DTX-

nin Heydər Əliyev adına Akademiyasının  yaranmasının 25 illik yubileyi ilə 
bağlı təntənəli mərasim keçirilmişdir. Tədbirdə hüquq-mühafizə və digər 
dövlət orqanlarının rəhbərləri, DTX-nin rəhbər heyəti və əməkdaşları, ali 
təhsil müəssisələrinin rektorları, millət vəkilləri və təhlükəsizlik orqanlarının 
veteranları iştirak etmişlər. Bu barədə DTX-nin mətbuat xidməti XQ-yə 
məlumat vermişdir.

gncə ümummilli lider Heydər 
 Əliyevin və Azərbaycan Respublika-
sının müstəqilliyi və ərazi bütövlüyü 
uğrunda canlarından keçmiş şəhidləri-
mizin əziz xatirəsi birdəqiqəlik sükutla 
yad olunmuş, Dövlət himni səsləndiril-
mişdir. Sonra akademiyanın 25 illiyinə 
həsr olunmuş videoçarx nümayiş etdi-
rilmişdir. 

DTX rəisi, general-polkovnik Əli 
Nağıyev qonaqları salamlayaraq, aka-
demiyanın professor-müəllim heyətini 
və kursantlarını yubiley münasibətilə 
təbrik etmişdir. Xidmət rəisi 25 il bun-
dan əvvəl - 1998-ci il dekabrın 1-də 
ulu öndər Heydər Əliyevin müvafiq 
sərəncamı ilə xüsusi xidmət orqanları 
üçün ali təhsilli kadrların hazırlanması 
məqsədilə təhlükəsizlik orqanı akade-
miyasının yaradılmasının, eləcə də 25 
illik yubileyinin məhz Ümummilli liderin 
anadan olmasının 100-cü ildönümünə 
təsadüf etməsinin bu orqanların tarixin-
də mühüm hadisə olduğunu vurğula-
mışdır. Qeyd etmişdir ki, hazırda təhsil 
ocağında Heydər Əliyevin peşəkarlıq 
məktəbinin və vətənpərvərlik irsinin sa-
diq davamçıları yetişdirilir. 

ùərəfli ömrünün 25 ilini həsr etdiyi 
təhlükəsizlik orqanları qarşısında Ulu 
öndərin əvəzsiz xidmətlərini nəzərə 
alaraq, Azərbaycan Respublikasının 
Prezidenti cənab İlham Əliyevin 2005-
ci ilin dekabr ayının 20-də imzaladığı 
fərmanla akademiyaya dahi şəxsiyyət 
Heydər Əliyevin adının verilməsinin isə 
təhlükəsizlik orqanlarının tarixinə növ-

bəti əlamətdar hadisə kimi daxil oldu-
ğunu qeyd edən general-polkovnik Əli 
Nağıyev bildirmişdir ki, bu gün DTX-nin 
və akademiyanın şəxsi heyəti öz fəaliy-
yətini Ümummilli liderin amalları və ide-

yaları üzərində qurmaqdadır.
DTX rəisi Prezident İlham Əliyevin 

diqqət və qayğısı ilə ötən müddət ərzin-
də akademiyanın maddi-texniki baza-
sının təkmilləşdirilməsi, təhsilin müasir 
tələblərə uyğun şəkildə təşkil edilməsi, 
çağdaş texnoloji yeniliklərin uğurla tət-
biqi tədris prosesinin səviyyəsinin yük-
səldilməsi yönümündə görülən işlərdən 

ətraflı danışmış, son illərdə kursantların 
ölkəmizin aparıcı ali təhsil müəssisələri 
arasında keçirilmiş müxtəlif bilik yarış-
larında ardıcıl olaraq qalib adını qa-
zanmasının qürurverici hal olduğunu 
demişdir.

Daha sonra digər çıxışçılar Azərbay-
canda təhsil-tədris sahəsində aparılan 
islahatlardan, akademiyanın bu strateji 
sektorun inkişafına verdiyi töhfələrdən 
bəhs etmiş, professor-müəllim heyə-
tinə və kursantlara çətin və şərəfli yolda 
uğurlar arzulamışlar.

Tədbirin rəsmi hissəsi başa çatdıq-
dan sonra qonaqlara mədəniyyət və 
incəsənət xadimlərinin ifasında bədii 
proqram təqdim olunmuşdur.

Akademiyanın yaranmasının 25 il-
lik yubileyi ilə əlaqədar silsilə tədbirlər 
dekabrın 2-də “Dövlət Təhlükəsizliyi 
Xidmətinin Heydər Əliyev adına Akade-
miyası Ulu gndər irsinin daşıyıcısıdır” 
adlı elmi-praktiki konfransla davam et-
mişdir.

Xidmət rəisi qeyd etmişdir ki, əmə-
liyyat şəraiti baxımından, həmçinin ki-
bertəhlükəsizlik və informasiya təhlükə-
sizliyi cəhətdən meydana gələn yeni 
çağırışlar akademiyada təhsil alan, 
gələcəklərini təhlükəsizlik orqanları ilə 
bağlayacaq kursantların öz biliklərini, 

burada çalışan mütəxəssislərin isə ba-
carıq və vərdişlərini dövrün tələblərinə 
uyğun artırmalarını, tədris proqramla-
rının davamlı yenilənməsini vacib edir. 
Hazırda bu istiqamətdə lazımi tədbirlər 
görülməkdədir. 

XQ

Hərbi təminat avadanlığına baxış

Baxış-müsabiqəsində qış aylarında bölmələrin 
yüksək döyüş qabiliyyətində saxlanılması, eləcə də 
şəxsi heyətin soyuq iqlim şəraitində gecə və gündüz heç 
bir çətinlik çəkmədən xidmət aparması üçün istismarda 
olan arxa təminatı avtomobil texnikalarının sazlığı 
yoxlanılıb.

Hərbi qulluqçuların 
yemək və su tələbatını 

ödəmək üçün təyin edilmiş 
arxa təminatı avtomobil tex-

nika və qurğularının, səyyar 
soyuducuların, səyyar tipli 
çörək zavodlarının, su çənlə-
rinin və səhra mətbəxlərinin 
cəlb edildiyi baxış-müsabiqə-
sində texnikalara gündəlik 
texniki xidmətin göstərilmə-
si ardıcıllığına, onların tex-
niki göstəricilərinin yüksək 

səviyyədə saxlanılmasına, 
həmçinin təlimata uyğun isti-
fadə və istismar olunmasına 
xüsusi diqqət yetirilib.    

Baxış-müsabiqəsin in 
sonunda ən yaxşı nəticəni 
göstərən hərbi hissələr mü-
kafatlandırılıb.

XQ

Yanğınsöndürənlər ağac əkdilər
Fövqəladə Hallar Nazirliyi Dövlət 

Yanğın Nəzarəti Xidmətinin (DYNX) 
təşkilatçılığı ilə Bakı şəhəri, Binəqədi 
rayonu, M.Ə.Rəsulzadə qəsəbəsindəki 
şəhid Ramiz Aboyev adına parkda “Heydər 
Əliyev İli” çərçivəsində ağacəkmə aksiyası 
keçirilib.

Aksiyada rayon icra hakimiyyətinin baş-
çısı Elxan Allahverdiyev, FHN DYNX-nin rəis 
müavini daxili xidmət polkovniki Səyavuş 
Qasımov, Xidmətin əməkdaşları və rayonda 
fəaliyyət göstərən bir sıra idarə va təşkilatla-
rın işçiləri iştirak ediblər.

Aksiyanın keçirilməsində məqsəd ölkə-
mizdə ekologiyanın qorunması və ətraf mü-
hitin sağlamlaşdırılmasına hər zaman böyük 
əhəmiyyət vermiş Ulu  öndər Heydər Əliyevin 
əziz xatirəsini yad etmək, eləcə də vətəndaş-
lar arasında ekoloji mədəniyyəti, təbiətə olan 
qayğı hissini təbliğ etməkdən ibarət olub.

Aksiyada 100-dən artıq müxtəlif növ 
ağac əkilib.

XQ

Naxçıvan xəbərləri
EKtiyacı olan  

uşaqlara yardım

Muxtar respublikada sosial qay-
ğıya ehtiyacı olan məktəblilərə qış 
geyimləri verilib.

Bu münasibətlə təşkil olunan görüş-
də Naxçıvan Muxtar Respublikasında 
Azərbaycan Respublikası Prezidenti-
nin Səlahiyyətli Nümayəndəliyinin me-
dia məsələləri üzrə məsul şəxsi Günay 
Malikqızı, Muxtar Respublika Ailə, Qa-
dın və Uşaq Problemləri üzrə Dövlət 
Komitəsinin sədri Ramilə Seyidova, 
təhsil nazirinin müavini Elxan Nəcəfov, 
əmək və əhalinin sosial müdafiəsi na-
zirinin müavini Nicat Babayev və Həm-
karlar İttifaqları ùurası sədrinin müavini 
Ramiz &əfərov muxtar respublikada 
həyata keçirilən dövlət uşaq siyasətinin 
uğurlu nəticələri haqqında məlumat ve-
riblər.

 Bildirilib ki, bu gün bütün kateqori-
yalardan olan uşaqların hərtərəfli inki-
şafı üçün ardıcıl tədbirlər görülür. 2n-
ların hüquqlarının və sağlamlıqlarının 
qorunması, sosial müdafiəsinin, asudə 
vaxtlarının səmərəli təşkili, istedadları-
nın üzə çıxarılması ilə bağlı tədbirlər, 
o cümlədən monitorinqlər, seminarlar 
keçirilir. 

Mərasimdə sosial qayğıya ehtiyacı 
olan bir qrup uşağa qış geyimləri təq-
dim edilib. Hər iki valideynini itirmiş 
və ya valideyn himayəsindən məhrum 
olan, tək valideynli, sağlamlıq imkanları 
məhdud, aztəminatlı, çoxuşaqlı, şəhid, 
qazi övladları olmaqla, 40 uşağa Nax-
çıvan Muxtar Respublikası Ailə, Qadın 
və Uşaq Problemləri üzrə Dövlət Ko-
mitəsinin, 264 uşağa Naxçıvan Muxtar 
Respublikasının Həmkarlar İttifaqları 
ùurasının, 150 uşağa isə Naxçıvan 
Muxtar Respublikası Əmək və Əhalinin 
Sosial Müdafiəsi Nazirliyi adından qış 
geyimi verilib. Ümumilikdə, 454 xüsusi 
qayğıya ehtiyacı 

Sosial qayğıya ehtiyacı olan şagird-
lərin valideynləri adından çıxış edən 
Turanə Tağıyeva uşaqlara göstərilən 
bu diqqətə görə dövlət rəhbərliyinə 
minnətdarlığını bildirib. 

“Zamana meydan  
oxuyan Zaman” 

Naxçıvan Şəhər *ənclik Mərkə -
zində şəhid Zaman Məmmədovun 
həyatına və döyüş yoluna həsr edil-
miş “Zamana meydan oxuyan Za-
man” filminin təqdimatı keçirilib.

ùəhid ailələri, qazilər, rəsmilər, ic-
timaiyyət nümayəndələri və gənclərin 
iştirak etdikləri mərasimdə Naxçıvan 
Muxtar Respublikasının gənclər və 
idman nazirinin müavini, Azərbaycan 
Vətən Müharibəsi Veteranları və ùəhid 
Ailələri Naxçıvan Muxtar Respublika 
Təşkilatının sədri Məcid Seyidov, “De-
mokratik Azərbaycan Naminə” gənc-
lərin İctimai Birliyinin sədri Elməddin 
Behbud xalqımızın Vətən müharibəsin-
də qazandığı şanlı qələbədən söz açıb-
lar, döyüşlərdə mərdliklə iştirak edən 
Vətən oğullarının  böyük şücaət və 
qəhrəmanlıqlarından danışıblar. 2nlar 
savaş qəhrəmanlarımızın həyat və dö-
yüş yolunun indiki və gələcək nəsillərə 
ali dəyərlər aşıladığını vurğulayıblar. 

Qeyd olunub ki, Azərbaycan Res-
publikası Gənclər və İdman Nazirliyinin 
dəstəyi ilə “Bir ölər, min dirilərik” Vətən 
uğrunda döyüşlərdə şücaət göstərmiş 
qəhrəmanların tanıdılması layihəsi 
çərçivəsində hazırlanan 3 filmdən biri 
Kəngərli rayonundan olan Vətən müha-
ribəsi şəhidi Zaman Məmmədova həsr  
olunub. Layihə çərçivəsində Bakıda və 
Naxçıvanda aparılan film çəkilişlərində 
şəhidlərimizin ailə üzvləri, döyüş yol-
daşları və dostları iştirak ediblər.

Dövlətimizin şəhid ailələrinə göstər-
diyi qayğıdan məmnunluğunu ifadə 
edən qəhrəman şəhidin atası Habil 
Məmmədov filmin ərsəyə gəlməsində 
və təqdimatında əməyi, dəstəyi keçən-
lərə, o cümlədən iştirakçılara minnət-
darlıq edib, bu cür filmlərin digər şəhid-

lərimiz haqqında çəkilməsi arzusunu 
diqqətə çatdırıb. 

Sonra iştirakçılar yeni filmi böyük 
maraq və həyəcanla izləyiblər.

 Xatırladaq ki, şəhid Zaman Məm-
mədov ölümündən sonra 3-cü dərəcəli 
“Vətənə xidmətə görə” ordeni, “Vətən 
uğrunda”, “ùuşanın azad olunmasına 
görə”, “Hərbi xidmətlərə görə”, “Füzuli-
nin azad olunmasına görə medalları ilə 
təltif edilib. 

<eni məktəb direktorları
Naxçıvan Muxtar Respublikasın-

da ilk dəfə ümumtəhsil məktəblərin-
də boş olan direktor vəzifələrinə tə-
yinatlar olub. Direktor vəzifəsi üzrə 
namizədlərin müəyyən oluması iki 
formada təşkil edilib:

Yerdəyişmə qaydalarına uyğun ola-
raq hazırda direktor, təlim-tərbiyə işləri 
üzrə direktor müavini,  məktəbdənkə-
nar və sinifdənxaric tərbiyə  üzrə təşki-
latçı vəzifələrində çalışan namizədlərin 
müsahibəyə cəlb olunması� məktəbin 
növbədənkənar pedaqoji şura iclasında 
pedaqoji heyətin rəyi əsasında seçilən 
2-3 namizədin müsahibəyə cəlb edil-
məsi. Namizədlər yaradılmış komissiya 
tərəfindən qanunvericilik üzrə nəzəri, 
peşə üzrə texniki biliklər və idarəetmə 
bacarıqları olmaqla müsahibə olunub. 
Müsahibədə, ümumilikdə, 25 vakant 
yer üçün 55 namizəd iştirak edib. 

Namizədlər 5 ballıq sistemlə qiy-
mətləndirilib və yekun orta balı 2,5 və 
daha yüksək olan  namizədlər  vəzifəyə 
uyğun hesab edilib. Ümumilikdə, mü-
sahibənin nəticəsinə uyğun olaraq 11 
namizəd müvafiq məktəblərə direktor 
vəzifəsinə təyinat alıb. 

Yeni təyin olunan direktorlarla gö-
rüşdə iştirak edən Azərbaycan Res-
publikası Prezidentinin Naxçıvan 
Muxtar Respublikasında Səlahiyyətli 
Nümayəndəliyinin media üzrə məsul 
şəxsi Günay Malikqızı və Naxçıvan 
Muxtar Respublikası təhsil nazirinin 
müavini Elxan Nəcəfov yeni təyin olu-
nan direktorları təbrik edib, onlara gələ-
cək fəaliyyətlərində uğurlar arzulayıb-
lar. 

Könüllülərin  
birlik KəItəsi

5 Dekabr ± Beynəlxalq Könül-
lülər *ünü qarşısında Naxçıvanda 
tədbirlər həftəsi keçirilir. Heydər Əli-
yev Muzeyində “Könüllünü inkişafa 
aparan yol” adlı görüşlə “Naxçıvan 
Könüllülərinin Birlik Həftəsi”nə start 
verilib. 

Açılış mərasimində qeyd olunub ki, 
Prezident İlham Əliyevin rəhbərliyi ilə 
Azərbaycanda könüllü hərəkatı geniş 
vüsət alıb, bu sahədə böyük nailiyyətlər 
əldə olunub.  Könüllü fəaliyyətin hüquqi 
bazası yaradılıb, müxtəlif dövlət və özəl 
qurumlarda gənclərin könüllülük fəaliy-
yətinə cəlbinə dəstək göstərilib. Naxçı-

vanda fəaliyyət göstərən könüllülərin 
və könüllülərlə işləyən təşkilatların sayı 
artmaqdadır və bu da gənclərimizin 
gələcək həyatı, karyerası üçün yeni 
imkanların, təcrübələrin qazanılması 
deməkdir. Əvvəllər könüllü kimi fəaliy-
yət göstərən gənclərin böyük əksəriy-
yəti hazırda müxtəlif peşə sahibləri kimi 
iş həyatını uğurla davam etdirir. 

Gənclərdən Zəhra İsmayılova kö-
nüllü kimi öz fəaliyyətii və onlara göstə-
rilən dəstəkdən danışıb, minnətdarlığı-
nı ifadə edib.

Qeyd edək ki, “Naxçıvan Könül-
lülərinin Birlik Həftəsi” çərçivəsində 
müxtəlif səpkili tədbirlərlərin keçirilməsi 
nəzərdə tutulur.

Səbuhi HƏSƏNOV  
XQ

Naxçıvan

Müstəqilliyimizin yetirməsi

